
Informe 3/2012, do 27 de marzo de 2012, de consulta sobre duracién dos contratos de servizos de direccién de obra.
ANTECEDENTES
O Concello das Pontes de Garcia Rodriguez (A Corufia) dirixiu a esta Xunta Consultiva de Contratacion o seguinte escrito de consulta:

Esta consulta vén motivada polas dubidas que xera a tramitacidon dos contratos de direccidn de obra, a vista da regulacion contida na
Lei 30/2007, de 30 de outubro, de contratos do sector publico.

Asi, o artigo 279.4 da lei di que os contratos de servizos que tefian por obxecto a asistencia a direccion de obra teran una duracién igual
4 do contrato de obras mais o prazo estimado para proceder a sua liquidacion. Segundo unas interpretacions, estes contratos poderan
tramitarse como contratos menores, se se entende que a sua duracion seria estritamente a do contrato de obra (de duracién inferior a
un ano) e o prazo “estimado” para liquidar o contrato; con todo, se se entende que a vinculacién co contrato de obra, e por iso coa
administracion, perdura durante todo o periodo de garantia, os contratos de direccion de obra deberian tramitarse a través de
procedementos abertos ou negociado e nunca terian a consideracion de contratos menores, por razén da sta duracién.

Por iso, solicitase desa Xunta Consultiva emita ditame respecto da correcta interpretacion deste artigo e, en particular, respecto de se a
duracion do contrato de direccién de obra debe entenderse que inclie non sé a do contrato de obra, senén tamén, todo o seu periodo
de garantia que, segundo o artigo 218.3 da LCSP é, en xeral, dun ano; ou se, pola contra, deberia entenderse que se computaria
estritamente o tempo necesario para a liquidacion da obra, nos termos do citado artigo 279.4 da LCSP.

CONSIDERACIONS XURIDICAS.

1.- Segundo o disposto no artigo 2.1 do Decreto 237/2007, do 5 de decembro, polo que se crea a Xunta Consultiva de
Contratacion Administrativa correspdndelle a este drgano consultivo emitir, con caracter facultativo, informe sobre
aquelas cuestions que, en materia de contratacién administrativa, sometan 4@ sUa consideracién as entidades
enumeradas no seu artigo 1, entre as que se atopan as entidades locais de Galicia.

2.- O concello de As Pontes demanda a emision dun ditame respecto da interpretacién que debe facerse do artigo 279.4
da lei de Contratos do Sector Publico® en aras de determinar a posibilidade de realizar contratos menores de direccion de
obra segundo se entenda o periodo temporal que esixen as actividades profesionais obxecto do contrato.

3.- Polo cambio normativo acaecido entre a solicitude do informe e a sla emisidn, as referencias legais deste informe
faranse conforme ao Texto Refundido da Lei de Contratos do Sector Publico, aprobado polo Real Decreto Lexislativo
3/2011, de 14 de novembro (en adiante TRLCSP), e non sobre a Lei 30/2007, de 30 de outubro, de Contratos do Sector
Publico.

Asi mesmo, debe pofierse de manifesto que dado que a consulta refirese a un contrato de direccién de obra, a norma que
primariamente é aplicable é a contida no nimero 2 do artigo 303 e non no seu numero 4.

En efecto, o numero 4 do precepto refirese literalmente a “os contratos de servizos que tefian por obxecto a asistencia &
direccién de obra ou a xestion integrada de proxectos”. Polo tanto, atopamonos ante unha regulacion aplicable non &
direccién de obra sendn aos contratos que se concerten como asistencia a esta. A explicacion é que o TRLCSP parte da
base de que a direccién de obra estd comprendida dentro do concepto de “contrato complementario” dun contrato
principal que se recolle no nimero 2 do precepto, en concreto, dun contrato de obras. O niumero 4 do precepto estende

! Artigo 303.4 do Texto Refundido da Lei de Contratos do Sector Publico, aprobado polo Real Decreto Lexislativo 3/2011, de 14 de novembro

basicamente as mesmas consecuencias da cualificacién como contratos complementarios a outros supostos especificos,
vinculados tamén a contratos de obra, como a aludida asistencia a direccion de obras.

4.- Existen numerosas referencias sectoriais ao concepto de “director de obra” ou “director facultativo das obras” (unha
das mais relevantes a dada polo artigo 12 da Lei 38/1999, de 5 de novembro, de Ordeacién da Edificacién 2), pero sen sair
das marxes da normativa en materia de contratacion, na cldusula 4 do Prego de Cldusulas Xerais para a Contratacién de
Obras do Estado (aprobado polo Decreto 3854/1970, de 31 de decembro), ven definido como “a persoa, con titulacién
adecuada e suficiente, directamente responsable da comprobacién e vixilancia da correcta realizacion da obra
contratada”.

Desta definicion parte a primeira das premisas que se deben valorar neste informe: as prestacidns da direccidon de obra
consisten no desenvolvemento dunha actividade profesional encamifiada a obtencién dun resultado cal é que a obra
contratada se realice de conformidade, de ai que, polo que polo seu obxecto, como prestacidon dirixida a obter un
resultado distinto dunha obra ou subministro, enmarcase a stia contratacidon como un contrato de servizos (artigo 10
TRLCSP) integrado na categoria 12 do Anexo Il da norma: “Servizos de arquitectura; servizos de enxefieria e servizos
integrados de enxefieria; servizos de planificacion urbana e servizos de arquitectura paixasistica; servizos conexos de
consultores en ciencia e tecnoloxia; servizos de ensaios e andlises técnicos”.

5.- Segundo o artigo 230 do TRLCSP, as obras se executaran con estrita suxeicion ao prego de cldusulas administrativas
particulares e ao proxecto que serven de base ao contrato e conforme as instrucidéns que en interpretacidn técnica deste
dea ao contratista o director/a facultativo das obras no ambito da stia competencia.

Sendo o obxecto dun contrato de obras a realizacién dunha obra ou dalgin dos traballos enumerados no Anexo | do
TRLCSP, o seu prazo de execucidn vird sinalado no proxecto ou documentacién técnica que o substitia que, de forma
completa e detallada, definira as tarefas a realizar e o prazo previsto para obter tal resultado. Tecnicamente o prazo de
execucion do contrato remata coa finalizacion das obras (prestacién para o que foi contratado) o que non debe
confundirse co “cumprimento do contrato” que non se producird ata que se constate, mediante a recepcién, que a
totalidade da prestacion realizouse de acordo cos termos do contrato e a satisfaccion da Administracion (art. 222.1 do
TRLCSP).

Interesa aqui concretar as funcidns que corresponden ao director/a da obra.

7

Respecto & prestacion do contrato de direccion de obras son abundantes as referencias normativas en materia de
contratos publicos que especifican as facetas e cometidos que a conforman. Vefien sinaladas con detalle no antedito
Prego de clausulas administrativas Xerais (PCAX), no Regulamento de Contratos das Administraciéns Publicas (RXLCAP) -
vixente en canto non contradiga o disposto no TRLCSP e no Regulamento parcial aprobado polo Real Decreto 817/2009- e
mesmo no TRLCSP.

Seguindo un esquema basico do procedemento, e descartando as actuacidns a realizar polo director das obras durante a
stia execucion por non ser obxecto de controversia no tema que nos ocupa, ao largo da normativa regulanse
expresamente as seguintes intervencions do director facultativo unha vez rematadas as obras pola contratista:

2 . . . s . P . . P

LOE: “O director de obra é o axente que, formando parte da direccion facultativa, dirixe o desenvolvemento da obra nos aspectos técnicos, estéticos,
urbanisticos e medioambientais, de conformidade co proxecto que a define, a licenza de edificacion e demais autorizacions preceptivas e as condicions do
contrato, co obxecto de asegurar sa sua adecuacion ao fin proposto.”

A) Actuacions relativas a recepcidn das obras:

- A empresa que executa as obras debe comunicar ao director das obras, con 45 dias de antelacién e por escrito, a
data prevista para a sta terminacion (art. 163 do RD 1098/2001). Recibido o aviso de terminacion da execucién do
contrato o director das obras debe, en caso de conformidade, redactar un informe e elevalo ao 6rgano de
contratacion cun mes de antelacion respecto da data prevista para a terminacion.

- A direccion de obra debe asistir & recepcion das mesmas (art. 235 TRLCSP).

- Cando as obras atdpanse en estado de ser recibidas na acta de recepcidn debe fixar a data para o inicio da medicion
xeral.

- Cando as obras non se atopen en estado de ser recibidas debe sinalar os defectos observados e detallar as
instrucidns precisas fixando un prazo para remediar os defectos detectados, emitindo un informe sobre as obras
realizadas unha vez transcorrido o devandito prazo.

B) Actos vinculados & certificacion final:

- debe ser redactada polo director de obra dentro do prazo de 3 meses contados a partir da recepcidn (art. 235.1
TRLCSP in fine)

- Segundo dispdn o art. 166.12 do RD 1098/2001, no prazo xeral de un mes dende a recepcién (pode ser un prazo
maior se asi se establece nos pregos), o director da obra debe realizar a medicion xeral con asistencia do contratista.

- Do acto celebrado levantard unha acta que enviard ao érgano de contratacion e, de non asistir, ao contratista
(166.42 RD 1098/2001)

- En caso de discrepancia debe realizar un informe, no prazo de 10 dias habiles, sobre as reclamaciéns presentadas
polo contratista contra o resultado da medicidn xeral e elevalas ao 6rgano de contratacion. (166.6 RD 1098/2001)

Redactar a correspondente relacion valorada, sobre a base do resultado da medicidn xeral, no prazo de 1 mes desde
a recepcién (166.7 RD 1098/2001).

Expedir e tramitar a correspondente certificacion final, dentro dos dez dias seguintes ao termo do prazo establecido
para redactar a relacién valorada (166.8 RD 1098/2001) .

C) Actos vinculados ao periodo de garantia das obras.

- Debe ditar as instrucidns precisas ao contratista para a conservacion e policia da obra durante o periodo de garantia,
nos termos previstos no art. 167 do RD 1098/2001.

- Debe redactar un informe sobre o estado das obras dentro do prazo de 15 dias anteriores ao cumprimento do prazo
de garantia (art. 235.3 paragrafo 2).

- Si o informe non é favorable e os defectos observados debésense a deficiencias na execucién da obra e non ao uso
do construido, o director facultativo procederd a ditar as oportunas instrucidons ao contratista para a debida
reparacién do construido, concedéndolle un prazo para iso durante o cal continuard encargado da conservacion das
obras, sen dereito a percibir cantidade algunha por ampliacién do prazo de garantia.

D) Actos vinculados 4 liquidacion do contrato.

- No prazo de un mes dende a finalizacién do prazo de garantia o director da obra formulara a proposta de liquidacion
das obras realmente executadas (169 RD 1098/2001)

- Os reparos que o contratista formule dirixiranse por escrito @ Administracion, por conduto do director de obra, quen
os elevard ao 6rgano de contratacion xunto co seu informe (cl 78 PCX)

- Unha vez aprobada a liquidacion o director expedira a oportuna certificacion si o saldo é favorable ao contratista (cl
79 PCX).

A esta relacion de tarefas, na que non se contemplan situacidns de caracter mais excepcionais que poden estar detalladas
nos pregos que rexen a sua contrataciéon (como recepcidns parciais, redaccion de informes complementarios, etc.)
débense engadir obrigas de cardcter mais sectorial, como entre outras, as sinaladas pola Lei 38/1999, de 5 de novembro,
de Ordenacidn da Edificacidn, na que se inclie a de elaborar e subscribir a documentaciéon da obra executada para
entregala ao promotor, cos visados que no seu caso fosen preceptivos.

Parece claro que unha vez rematadas as obras dbrese todo un proceso de verificacidns e garantias nos que a direccidén de
obra participa activamente desenvolvendo tarefas propias da sta actividade profesional e que debe considerarse como
obrigas contractuais.

6.- O indicado representa a razdon de ser das normas especiais relativas @ duracidn dos contratos de servizos
complementarios dun contrato de obras, que pretenden flexibilizar as normas xerais sobre duracién do TRLCSP.

En efecto, establecida con cardcter xeral para os contratos de servizos unha duraciéon maxima de 4 anos (prorrogable por
mutuo acordo 2 anos mais, sen que o total da duracion exceda dos 6 anos), no artigo 303.1 do TRLCSP, dada a vinculacion
legal e de facto deste contrato co contrato de obras -de cuxa correcta realizacion se responsabiliza-, a lei establece para
as direccions de obras un réxime temporal especial, asi:

a) o apartado 2 do artigo 303 establece: “Non obstante o disposto anteriormente, os contratos regulados neste Titulo que
sexan complementarios de contratos de obras ou de subministro poderdn ter un prazo superior de vixencia que, en
ningun caso, excederd do prazo de duracion do contrato principal, salvo nos contratos que comprenden traballos
relacionados coa liquidacion do contrato principal, cuxo prazo final excederd ao do mesmo no tempo necesario para
realizalos”. Esta solucidn é analoga 4 do apartado 4 do citado artigo, que sinala, como excepcidn, que “os contratos de
servizos que tefian por obxecto a asistencia d direccion de obra ou d xestion integrada de proxectos terdn unha
duracidn igual @ do contrato de obras ao que estdn vinculados mdis o prazo estimado para proceder d liquidacion das
obras”;

b) ademais, tratdndose dun contrato complementario do de obras a iniciacién do contrato de direccion quedara en
suspenso ata que comece a execucidn do correspondente contrato de obras.

A razon de ser destas normas é a pura léxica. En efecto, a execucién do contrato complementario non pode comezar
antes da do contrato principal ao que esta vinculado, nin pode exceder tampouco a sua duracion salvo o tempo
imprescindible para cumprir o seu prestacién de intervir na liquidacion do contrato principal.

Por iso, por razdéns conectadas coa boa administracion e a defensa dos intereses publicos concretos presentes na
execucién dos contratos principais de que se trata, que esixen a completa comprobacion e vixilancia da sta correcta
realizacidn por un profesional que se faga directamente responsable destes extremos, a lei pretende flexibilizar as regras

xerais sobre duracidn dos contratos de servizos para estes contratos complementarios. A lei parte de base da apreciacion
de dificultades practicas e inconveniencias na segmentacidon das responsabilidades e na contratacion de diferentes
profesionais para a direccién das mesmas obras.

Agora ben, unha cuestidén que se presenta, entdn, é a relacion desta flexibilizacién legal en canto & duracion dos contratos
de servizos (norma especial), coa norma xeral relativa & duracion maxima dos contratos menores.

E evidente que os contratos menores de servizos non tefien unha natureza diferente dos contratos de servizos
adxudicados por algun outro dos procedementos de adxudicacion previstos no TRLCSP. O contrato menor representa
simplemente, na caracterizacién que do mesmo efectla o artigo 138 do TRLCSP, un procedemento de adxudicacién que
permite a sua adxudicacion directa a calquera empresario con capacidade de obrar e que conte coa habilitacion
profesional necesaria para realizar a prestacion, cumprindo coas normas establecidas no artigo 111, naqueles supostos en
que a contia (valor estimado) do contrato sexa inferior as magnitudes legais. As normas do artigo 111 flexibilizan o
contido do expediente de contratacién en contratos menores de servizos como 0 que nos ocupa, que sO esixird a
aprobacidn do gasto e a incorporacién ao mesmo da factura correspondente.

O réxime deste procedemento de adxudicacién complétase coa previsidon do artigo 23.3 do TRLCSP de que os contratos
menores adxudicados por este procedemento “non poderdn ter unha duracion superior a un ano nin ser obxecto de
prorroga”.

Esta ultima norma trata de impofier, ademais do limite derivado da contia do contrato, un limite a utilizacién deste
procedemento que se refire ao elemento temporal das prestacidns que constitien o seu obxecto. SO son aptas para ser
adxudicadas a través deste procedemento as prestacions cuxa execucidon non pase o indicado prazo do ano. Asi mesmo,
estes contratos non poderan ser obxecto de prérroga.

Este ultimo limite debe entenderse referido as prdrrogas previstas no contrato cando consisten nunha repeticion das
prestacién contratada, caracterizada pola realizacion dunha actividade no tempo, ou como di o artigo 23.2 do TRLCSP,
prérrogas de prestacions cuxas caracteristicas “permanezan inalterables durante o periodo de duracion de estas” (por
exemplo, servizos de limpeza).

Este aspecto destacase para indicar que a finalidade do precepto non é impedir a prérroga nos casos de atrasos na
execucion total ou parcial das prestacidns producidos por motivos non imputables ao contratista nos contratos menores
que consisten na obtencion dun concreto resultado (por exemplo, unha obra, un estudo ou un proxecto), de acordo co
réxime previsto nos artigos 212 e 213 do TRLCSP. En efecto, nada impide a aplicacién deste réxime para a prérroga dun
contrato menor da natureza expresada.

Realmente o precepto do artigo 23.3 é impreciso desde o punto de vista da técnica xuridica dado que se refire ao “prazo
de duracion” dos contratos menores, obviando a distincion fundamental entre prazo de duracion e prazo de execucién
dos contratos.

En efecto, o elemento do tempo xoga de modo diferente nos contratos cuxo obxecto consiste en realizar unha prestacion
consistente nunha actividade ao longo de determinado periodo de tempo (por exemplo, os anteditos servizos de
limpeza), daqueles que consisten na realizacion dunha prestacién para a que se marca unha data de realizacién ou
entrega (por exemplo, a realizacién dunha obra ou dun estudo).

No primeiro suposto falase de “prazo de duracidon” para indicar o periodo temporal durante o que se deben efectuar as
prestacidns de actividade obxecto do contrato.

Isto é, nestes casos, o elemento temporal da obriga ou prazo opera como unha circunstancia da relacién obrigatoria que
marca o punto final da mesma. O prazo é o tempo no que se leva a cabo a prestacion.

No segundo suposto falase de “prazo de execucion” dado que o elemento temporal opera de forma diferente. O prazo ou
termino opera xa non como o punto final da relacion obrigatoria mesma, sendn que se considera como requisito dos
actos de realizacion ou de execucion da prestacion, o prazo no que a prestaciéon debe estar cumprida.

Asi sucede naqueles casos en que a prestacion consiste nun resultado para a que se marca unha data de realizacion, en
que se incumpre cando non se entrega a prestacion en prazo, pero cabe a peticién de prdérroga por parte do contratista e
a Administraciéon pode concedela cando o atraso non sexa a aquel imputable, pois esta prérroga non consiste nunha
prolongacién da actividade ou repeticion da prestacion, senén na realizacién completa da prestacién pactada. A data
nestes casos non xoga como limite da prestacion de tal xeito que cando se alcanza o contrato extinguese por
cumprimento, senén como momento fixado para a sia completa realizacion. Nestes casos, cando a data chega pero a
prestacién non se atopa completamente realizada, o contratista contintia na obriga de facelo.

A esta distincion entre prazo de duracién e de execucidn alude o artigo 67 do Regulamento xeral da Lei de contratos das
administracidns publicas (Real Decreto 1098/2011) cando expresa: “2. Os pregos de cladusulas administrativas particulares
seran redactados polo servizo competente e deberdn conter con caracter xeral para todos os contratos os seguintes
datos: (...) €) Prazo de execucidn ou de duracion do contrato, con determinacion, no seu caso, das prorrogas de duracion

()

Pese & imprecision da norma do artigo 23.3 e a sua referencia ao “prazo de duracién”, cabo entender, como dixemos
anteriormente, que o precepto pretende impofier un limite a utilizacién do procedemento dos contratos menores en
canto ao elemento temporal das prestacions que constitien o seu obxecto, de tal xeito que s6 son aptas para ser
adxudicadas a través deste procedemento as prestacidns cuxo prazo de duracién ou de execucidn non pase o prazo dun
ano, sen prexuizo das matizacidns realizadas en canto a posible prérroga dos segundos.

Pois ben, a cuestion é a de si nos casos de contratos de servizos complementarios cuxa contia permita a sta adxudicaciéon
directa pédese desbordar o limite dun ano de “duraciéon” previsto con caracter xeral no artigo 23.3 do TRLCSP. Isto é, si
no caso que nos ocupa, poderiase manter que un contrato de direccion de obra cun valor estimado inferior a 18.000
euros e vinculado a unha obra cun prazo de execucidn superior ao ano poderia adxudicarse como contrato menor e
estender a sua duracion a todo o prazo de execucién da obra.

O argumento que permitiria pasar o prazo do ano consistiria na aplicacion da regra especial prevista no artigo 303.2, que
permite que os contratos de servizos complementarios de contratos de obras ou de subministro poidan ter un prazo
superior de vixencia ao establecido no propio precepto para conseguir a sua coordinacidon coa duracidon do contrato
principal e a liquidacion.

Con todo non estimamos correcta neste caso a aplicacidn non matizada da regra interpretativa de que a regra especial
prevalece sobre a regra xeral.

En efecto, debe pofierse atencidn, en primeiro lugar en que no sistema legal a regra especial sobre a duracién é
realmente excepcién d&s regras ordinarias sobre a duracion dos contratos de servizos, pero non se refire aos
procedementos de adxudicacion aplicables.

Isto é, a regra alude a duracidon maxima das prestaciéns pero non regula as consecuencias aplicables aos procedementos
para a sUa adxudicacion nin as condiciona. Recordemos que os “contratos menores de servizos” non son mais que
contratos de servizos adxudicados por un procedemento especifico.

Un contrato de servizos complementario dun contrato principal de obras, polo tanto, sempre poderia ter unha duracién
superior as regras legais xenerais do artigo 303, pero debe adxudicarse polo procedemento que corresponda, que non
poderd ser o de adxudicacidn directa do contrato menor si pasase o limite maximo de duracién dun ano previsto no artigo
23.3 do TRLCSP.

En definitiva, non se trata tanto de facer prevalecer a norma xeral sobre a especial ou viceversa senén de coordinar as
regras relativas a duracion maxima dos contratos coas dos procedementos para a sua adxudicacion.

Deste xeito, ainda cando polo seu importe o contrato de servizos poida ser adxudicado polas regras dos contratos
menores, si a sua duracion supera a dun ano, non seria posible a adxudicacidn directa, sendn que deberia utilizarse outro
procedemento de adxudicacién.

En particular, poderia utilizarse nestes casos o procedemento negociado sen publicidade por razén da contia. Este
procedemento, sen impofier excesivas cargas procedimentais para o drgano xestor, presenta a vantaxe da existencia
dunha concorrencia limitada dado que como indica o artigo 178.1 do TRLCSP, “no procedemento negociado sera
necesario solicitar ofertas, polo menos, a tres empresas capacitadas para a realizacion do obxecto do contrato, sempre
que iso sexa posible”. A tramitacion procedimental do procedemento negociado, que fronte ao contrato menor inclie a
aprobacién de pregos onde se concretan os compromisos contractuais e a antedita concorrencia limitada, satisfai mellor
os principios legais da eficiente utilizacidon dos fondos mediante a seleccidn da oferta economicamente mais vantaxosa.

Agora ben, o problema que persiste é o suscitado na peticion de informe de si debe terse en conta para a duracion
maxima do contrato menor de direccidén de obras o periodo de garantia das obras. Isto é, se pddense adxudicar contratos
menores de direccién de obra cando pese a que o prazo de execucidn das obras é dun ano ou menos, o cémputo do prazo
de garantia destas no prazo total de duracién do contrato de servizos faria que se pasase o “prazo de duracién” dun ano
previsto no artigo 23.3 do TRLCSP.

A cuestion reviste importancia e interese dado que unha interpretacidon das normas legais no sentido de que debe
computar dentro da duracién do contrato o indicado periodo de garantia pode provocar a consecuencia disfuncional
indicada na peticion dado que na practica, tendo en conta que de acordo co artigo 235.3 do TRLCSP a regra xeral para o
prazo de garantia é a sUa extension por un ano -salvo excepcién xustificada no expediente, “atendendo & natureza e
complexidade da obra”-, atopariamonos con que desapareceria a posibilidade non sé de efectuar contratos menores de
direccion de obras sendn, ata, contratos menores de obras.

Dadas as consecuencias institucionais e practicas desta via interpretativa, debemos avanzar no estudo e significado das
regras legais que se refiren ao prazo de execucidn dos contratos de obras e o seu prazo de garantia para descubrir que
consecuencias deben proxectar no réxime dos seus contratos complementarios como o de direccidn de obras.

O artigo 6 do TRLCSP evidencia que o contrato de obras é un contrato de resultado. Asi, no seu nimero 2 entende por
“obra” o resultado dun conxunto de traballos de construcién ou de enxefieria civil, destinado a cumprir por si mesmo
unha funcién econdmica ou técnica, que tefia por obxecto un ben inmoble.

Coherentemente coa sua condicion de contrato de resultado no contrato de obras, mais que de duracién, falase de prazo
de execucion das obras, e normalmente permitense presentar e valéranse dentro dos criterios de adxudicacidn reducions
deste prazo de execucién. O contrato entenderase cumprido cando o contratista realice, de acordo cos termos do mesmo
e a satisfaccion da Administracidn, a totalidade das obras previstas.

Asi, o contrato de obras non é susceptible de prérroga no sentido do artigo 23.2 do TRCSP, pensado para contratos de
actividade que non consistan na entrega nun determinado periodo de tempo dun resultado. A prérroga admisible, no seu

caso, € a prevista no artigo 213 nos supostos de atraso na execucion producido por motivos non imputables ao
contratista.

Unha vez terminadas as obras comeza o prazo de garantia, no que o contratista responde dos defectos do construido
(230.3 do TRLCSP, “durante o desenvolvemento das obras e ata que se cumpra o prazo de garantia o contratista é
responsable dos defectos que na construcion poidan advertirse”.

En efecto, de acordo co réxime do artigo 235 do TRLCSP, “recepcion e prazo de garantia”, unha vez que se dean por
recibidas as obras, levantarase a correspondente acta e comezara o prazo de garantia.

Durante o prazo contractual de garantia, polo tanto, non se executan as obras, nin, por tanto as prestacions obxecto do
contrato, (o contrato considérase pola normativa xa executado como se deduce do artigo 163.1 do RXLCAP: “o
contratista, cunha antelacion de corenta e cinco dias hdbiles, comunicard por escrito @ direccion da obra a data prevista
para a terminacion ou ejecucion do contrato, a efectos de que se poida realizar a sua recepcion”), sen prexuizo das
prestacidns accesorias que durante esta fase o prego poida establecer e da obriga de conservacion e policia da obra

prevista no artigo 167.1 do Regulamento antedito.

O contrato de obras liquidase unha vez transcorrido o prazo de garantia, como mecanismo protector da Administracion.
Asi, si o estado das obras é o adecuado, o contrato considérase cumprido (salvo a aparicién posterior de vicios ocultos)
devdlvese ou cancela a garantia, e procédese a liquidacidn do contrato (235.3 TRLCSP). Pola contra, si aparecen defectos
debidos a “deficiencias na execuciéon da obra e non ao uso do construido durante o prazo de garantia, o director
facultativo procederd a ditar as oportunas instrucions ao contratista para a debida reparacion do construido,
concedéndolle un prazo para iso durante o que continuara encargado da conservacion das obras, sen dereito a percibir
cantidade algunha por ampliacién do prazo de garantia” (235.3 TRLCSP).

Como se pode observar, da regulacion legal deducese que o contrato de obras considérase executado coa recepcién. O
prazo de garantia estd previsto normativamente como institucidn protectora da Administracion para asegurar que a obra
foi correctamente executada antes da liquidacién do contrato. Si durante o prazo de garantia é necesario efectuar obras
para reparar os defectos do construido, esa obrigacién legal e contractual de reparacién non se pode considerar que
forme parte do periodo de execucidn do contrato orixinario, xa concluso.

Pois ben, esta conformacion estrutural do contrato de obras en canto & suia execucion e periodo de garantia debe ter
consecuencias na apreciacion do prazo de execucion dos contratos de servizos a el complementarios, como o contrato de
direccién de obras.

En efecto é evidente que no sistema do TRLCSP para ningun contrato, incluido o de obras, os prazos contractuais de
garantia deben computarse como periodo de execucién do contrato orixinal. O artigo 222, “Cumprimento dos contratos e
recepcion da prestacion”, establece que: “1. O contrato entenderase cumprido polo contratista cando este realice, de
acordo cos termos do mesmo e a satisfaccién da Administracion, a totalidade da prestacion”. O numero 3 do precepto
indica: “3. Nos contratos fixarase un prazo de garantia a contar da data de recepcion ou conformidade, transcorrido o cal
sen obxeccidns por parte da Administracidn, salvo os supostos en que se estableza outro prazo nesta Lei ou noutras
normas, quedara extinguida a responsabilidade do contratista”.

A consideracion anterior lévanos a conclusion de que para todos os contratos menores o computo do prazo da sUa
duracion, aos efectos do limite do ano de duracion previsto no artigo 23.3 do TRLCSP, non pode incluir o prazo de
garantia que neles se prevexa sendn soamente o periodo no que se realizan as suas prestacions.

Con todo, o anterior razoamento deixa sen resolver a cuestion principal que é obxecto do presente informe. En efecto, na
cuestidn consultada suscitase si debe computar dentro do prazo de duracién do contrato de direccién de obra o prazo de
garantia do contrato de obra principal, tendo en conta que o artigo 303 do TRLCSP indica literalmente que “o prazo de
vixencia” do primeiro “en ningun caso, excederd do prazo de duracion do contrato principal, salvo nos contratos que
comprenden traballos relacionados coa liquidacion do contrato principal, cuxo prazo final excederd ao do mesmo no
tempo necesario para realizalos”.

Por tanto esta norma parece implicar que o “prazo de vixencia” do contrato de direccidn de obra debe estenderse ata a
finalizacidn dos traballos de liquidacién do contrato de obras, incluindo, en consecuencia, o seu prazo de garantia.

E evidente legalmente que o contrato complementario doutro principal non comeza a stia execucién ata que comeza a do
principal e que o seu prazo de vixencia estenderase ata a conclusidn dos traballos necesarios en relacién con ese contrato
principal. Ata, a suspensién do prazo do contrato principal debe provocar coherentemente a suspensién do prazo do
contrato complementario.

Agora ben, como dixemos, a conformacién estrutural do contrato principal en canto a sta execucién e periodo de
garantia debe ter consecuencias na apreciacion do elemento temporal dos contratos complementarios vinculados.

Deste xeito nos contratos de direccion de obra debe efectuarse a distincion entre “prazo de duracién” e “prazo de
vixencia” do contrato. O primeiro debe fixarse por referencia ao prazo de execucidon das obras -ao prazo inicial de
execucién previsto no prego- mentres que o segundo comprendera as actividades a realizar relacionadas coa liquidacion
do contrato de obras. Este “prazo de vixencia” non pode identificarse co concepto de “prazo de duraciéon” ou de
execucion previsto no artigo 23.3 do TRLCSP aos efectos do limite maximo temporal do contrato.

En efecto, a prestacion principal do contrato de direccidén de obras é a inspeccion, comprobacion e vixilancia directa da
correcta realizacion da obra contratada durante a stia execucion. No caso do contrato de direccién de obras, dado o seu
caracter de complementario do contrato principal de obra, a peculiaridade é que o seu “prazo de duracién” esta fixado en
relacion ao “prazo de execucion das obras”, isto é, deben levarse a cabo as prestacidns en que o contrato de direccion
consiste mentres as obras atépense en execucidn -e ainda que por atrasos na execucion pasen o prazo inicial previsto-.

Unha vez terminadas as obras, as intervencions do director facultativo na sua recepcién formal, incidencias que esta
conleva, medicidn xeral e certificacion final, informe sobre o estado das obras durante o prazo de garantia, eventuais
instrucidns ao contratista para reparar os defectos observados e intervencidon na liquidacion do contrato, tefien a
consideracién de prestacions accesorias consecuencia da obriga principal asumida pois se trata de actuacions tendentes a
comprobacion do correcto desenvolvemento e resultado da sta obriga principal. Estas obrigas son obrigas de resultado
que deben considerarse sometidas aos “prazos de execucion” fixados na lei ou no contrato.

Naturalmente estas prestacions engadidas de resultado forman parte do contrato de direccidon de obras e mentres non se
realicen este atdpase vixente, pero entendemos que non deben computar dentro do seu “prazo de duraciéon” vinculado
ao “prazo de execucidon” das obras -como tampouco os periodos de tempo nas que estas prestacions executanse
computan dentro do prazo de execucién da obra principal no contrato de obras- dado que son prestaciéns de resultado
tendentes a realizar concretas actuacions ou elaborar determinada documentacion relacionada coa comprobacion do
debido estado das obras e a sua liquidacién e que non consisten na realizacion dunha actividade ao longo de determinado
periodo de tempo sendn na realizacién de prestacions para a que se marca unha data de realizacién ou entrega.

En conclusion, aos efectos do artigo 23.3 do TRLCSP, debe terse por “prazo de duracion” dos contratos menores de
direccién de obras, o prazo de execucién do contrato principal de obras do que dependen —que resulta do prego e
proxecto do contrato de obras-, sen ter en conta o prazo de garantia das obras, nin as actuacidons que neste

desenvoélvense ou as tendentes a liquidaciéon do contrato , pola mesma razén pola que o indicado prazo de garantia e os
prazos para a liquidacién non computan para ter en conta o prazo de execucién do contrato principal.

Polo tanto, poderanse concertar contratos menores de direccién de obras cando a sta importe non supere 18.000 euros
(IVA excluido) e o prazo de execucion das obras das que sexa contrato complementario, de acordo co prego e proxecto do
contrato de obras, non supere un ano. Todo iso sen prexuizo de que as prestacidns derivadas do contrato de direccion de
obra se prolonguen no caso de atrasos na execucion das obras ata a sia terminacidn e se estendan aos traballos que haxa
que efectuar durante o prazo de garantia das obras e as actuaciéns necesarias para a liquidacién do contrato principal,
que se poderan realizar fora do indicado prazo dun ano e durante as que o contrato de direccion de obra debe
entenderse vixente.

7.- Finalmente recomendar que, para todos os contratos menores de obra e direccidn de obra, unha vez expostas neste
informe as sUas especiais prestacions a desenvolver antes e durante o periodo de garantia, esta Xunta Consultiva
considera recomendable a elaboracion dun “contrato-modelo” que garanta a correcta realizacion das distintas
prestacions incluidas e contribla a seguridade xuridica nas relacidns entre a Administracién publica galega e os distintos
contratistas. Todo isto sen prexuizo dos requisitos claramente “antiformalistas” que para a preparacion e formalizacidn
dos contratos menores sinalan os artigo 111 e 156 do TRLCSP.

CONCLUSION:

12.- En conclusion, aos efectos do artigo 23.3 do TRLCSP, debe terse por “prazo de duraciéon” dos contratos menores de
direccidon de obras, o prazo de execuciéon do contrato principal de obras do que dependen —que resulta do prego e
proxecto do contrato de obras-, sen ter en conta o prazo de garantia das obras, nin as actuacions que neste
desenvolvense ou as tendentes a liquidacion do contrato.

2.- Polo tanto, se poderan concertar contratos menores de direccidn de obras cando a stiia importe non supere 18.000
euros (IVA excluido) e o prazo de execucion das obras das que sexa contrato complementario, de acordo co prego e
proxecto do contrato de obras, non supere un ano. Todo iso sen prexuizo de que as prestacidns derivadas do contrato
de direccion de obra se prolonguen no caso de atrasos na execucion das obras ata a sta terminacion e se estendan aos
traballos que haxa que efectuar durante o prazo de garantia das obras e as actuacidns necesarias para a liquidacion do
contrato principal, que se poderan realizar fora do indicado prazo dun ano e durante as que o contrato de direccion de
obra debe entenderse vixente.

32.- Por todo o anterior, nos supostos nos que o prazo de execucion das obras previsto nos pregos supere a duracion
dun ano, non poderia contratarse a direccion de obra “complementaria” por medio dun “contrato menor”. Nos
anteditos supostos, deberia empregarse algun dos restantes procedementos de adxudicacion que recolle o artigo 138.2
do TRLCSP.

Santiago de Compostela, 27 de marzo de 2012

